
A QUEN VAI DIRIXIDA?

Trátase  dunha  materia  opcional  de  4º  ESO,

recomendable  para  aqueles/as  alumnos/as  que

pensen  cursar  o  bacharelato,  aínda  que  tamén  útil

para  aqueles  alumnos/as  que  opten  por  cursar  un

ciclo de formación profesional de grao medio.

Existe  unha vinculación  directa  entre  os  obxectivos

desta materia e o desenvolvemento das competencias

clave  e,  de  forma  particular,  da  competencia

emprendedora e da competencia persoal, social e de

aprender  a  aprender.  Ambas  compleméntanse

achegando elementos que permiten definir o carácter

da  persoa  emprendedora  favorecendo,  por  unha

banda,  a  adquisición  de  coñecementos  relacionados

coa  planificación,  xestión  e  execución  de  proxectos

emprendedores  e,  por  outra,  potenciando  o

desenvolvemento  de  destrezas  e  actitudes  para

afrontar a incerteza, xestionar os conflitos, reflexionar

de forma crítica,  adoptar  decisións éticas,  colaborar

en equipo e negociar. 

ECONOMÍA E
EMPRENDEMENTO

Economía e Emprendemento,  materia opcional

en cuarto curso da ESO persegue dúas finalidades:

por  unha  banda,  que  o  alumnado  conte  cunha

educación  económica  e  financeira  para

desenvolverse,  asumir  riscos  de  maneira

responsable na súa vida cotiá e xestionar e levar á

acción  de  maneira  viable  proxectos  vitais,

profesionais  e  empresariais.  Por  outra,  que  o

alumnado busque solucións innovadoras e valiosas

para  afrontar  os  retos  propostos,  a  través  de

estratexias  de  xestión  do  coñecemento,  do

autocoñecemento e da colaboración cos demais. 

O currículo da materia contribúe a desenvolver no

alumnado «o espírito emprendedor e a confianza

en si mesmo, a participación e o sentido crítico, a

iniciativa persoal e a capacidade para aprender a

aprender,  planificar,  tomar  decisións  e  asumir

responsabilidades». 



OBXECTIVOS:
1)  Promover  o  espírito  proactivo,  que  ha  de

cristalizar  nunha  cultura  de  emprendemento

persoal,  social  e  empresarial  máis  áxil  e

innovadora. Para iso, é necesario que o alumnado

realice unha análise precisa de si  mesmo e, con

base neste autocoñecemento, adquira formación e

desenvolva  habilidades  persoais  e  sociais,  así

como estratexias  necesarias  para  afrontar  retos,

xestionar a incerteza e tomar decisións adecuadas

para levar o proxecto á realidade.

2) Comprender que a persoa emprendedora debe

abrirse  camiño  nun  contexto  global  cuxos

elementos  se  relacionan  entre  si.  Isto  require

explorar a contorna, analizando distintos ámbitos,

entre outros,  o social,  o ambiental,  o cultural,  o

artístico,  o  tecnolóxico  e  o  empresarial,  desde

unha  perspectiva  económica,  para  identificar

necesidades  e  oportunidades  que  poidan  xurdir,

atopar  os  recursos  humanos,  materiais,

inmateriais  e  dixitais  necesarios  e  aplicalos  á

realización dun proxecto persoal ou profesional con

visión emprendedora.

3) Transferir as aprendizaxes a un plano práctico

desenvolvendo  un  proxecto  que  abarque  todo  o

proceso,  desde  a  ideación  ata  a  elaboración  do

prototipo final e a presentación deste na contorna,

entendendo  que  o  prototipo  pode  ser  calquera

resultado (un ben, un servizo ou un produto) que

supoña unha solución innovadora e de valor.

RESUME DE CONTIDOS:
Bloque  1.  O  perfil  da  persoa  emprendedora,

iniciativa e creatividade.

Analízase  o  perfil  da  persoa  emprendedora  facendo

fincapé no autocoñecemento e no desenvolvemento

de habilidades persoais e estratexias de xestión para

facer  fronte  a  contextos  cambiantes  e  incertos  nos

que emprender. 

Bloque 2. A contorna como fonte de ideas e de

oportunidades.

Análise  das  distintas  contornas  –económica,

empresarial,  social,  ambiental,  cultural  e  artística–,

así  como  ao  desenvolvemento  de  estratexias  de

exploración  destas  que  lle  permitan  ao  alumnado

identificar  necesidades  e  buscar  oportunidades  que

xurdan nelas, facéndoo consciente de que a contorna

vai  condicionar  a  realización  dos  seus  proxectos

persoais e profesionais. 

Bloque  3.  Recursos  para  levar  a  cabo  un

proxecto emprendedor.

Vincúlase á captación e xestión de recursos humanos,

materiais,  inmateriais  e  dixitais  como  elementos

necesarios para que un proxecto se leve á realidade.

Deste  xeito,  abórdanse  cuestións  como  fontes  de

financiamento,  recursos  financeiros  e  formación  e

funcionamento áxil dos equipos de traballo. 

Bloque  4.  A  realización  do  proxecto

emprendedor.

Trátase de dar a coñecer o método de realización dun

proxecto emprendedor desde a fase de ideación ata

as de execución e validación do prototipo final. Neste

proceso,  familiarizarase  o  alumnado  coas

metodoloxías  áxiles  que  podería  utilizar  na  aula  á

hora de realizar o seu propio proxecto innovador. 


